
Fikolokoloana ny
faharetana

Manambara ny
Tenin'Andriamanitra
Dries Du Plessis Dries and
Valerie Du Plessis

Ity fiekena ity dia milaza amintsika fa misy fepetra hafa iray

hahazoana fandresena amin’io hazakazaka io izay voalaza

ao amin’ny Hebreo 12:1: “faharetana”. Toetra iray tena ilaina

amin’ny toetrantsika, amin’ny maha-Kristiana antsika, izany,

raha te hanatratra ny tena fahombiazana sy

fahatanterahana ara-panahy isika. Mila mamboly faharetana

isika.

Inona no mifanohitra amin'ny faharetana? Raha ny hevitro

dia ny milavo lefona izany, na miala. Ny Kristiana dia tsy

afaka ny ho mpiala lava. Rehefa manolotra antsika amin’ny

zavatra iray Andriamanitra, dia tsy maintsy mametraka ny

tavantsika isika mba hanatanteraka izany ary handeha

miaraka amin’izany. Misy fifandraisany akaiky ny fifehezan-

tena sy ny faharetana. Tsy hahavita hiaritra isika, raha tsy

mifehy tena. Tsy maintsy mifehy ny fahalementsika isika; fa

raha tsy izany, isaky ny sedraina eo amin’ny sehatry ny

faharetana isika, dia hisy fahalemena — na ara-pihetseham-

po izany, na ara-tsaina, na ara-batana — hampianjera

antsika, ary hilavo lefona isika amin’ny fotoana tokony

hihazonantsika sy haharetantsika.

Fa fepetra iray hafa koa ho an'ny hazakazaka mahomby dia

ny fibanjinantsika an'i Jesosy. Araka ny voalaza ao amin’ny

Hebreo:

"Mijery an’i Jesosy, Tompon’ny finoantsika

sy Mpanefa azy, Izay naharitra ny hazo

fijaliana, hahazoany ny fifaliana napetraka

teo anoloany" (Hebreo 12:2)

Tsy maintsy mibanjina an'i Jesosy mandrakariva isika. Raha

lazaina amin'ny teny hafa, dia tsy afaka mihazakazaka

amin'ny fihazakazahan-tena isika. Ny fijerena an’i Jesosy

dia midika fa Izy no ohatrantsika, ary mametraka ny

fitokiantsika Aminy. Izy no mpanoratra—ny fiandohan’ny

finoantsika. Izy no mahatonga ho lavorary — Ilay hitondra

antsika ho amin’ny fandresena.

Misaotra Anao, Tompo ô, ny amin’ny fanampiana ahy

“hiezaka”. Manambara aho fa tsy hilavo lefona aho, fa

hifantoka amin’i Jesosy, Ilay mitondra ahy ho amin’ny

Aoka isika hihazakazaka amin’ny
faharetana.

© 2008 - Dries Du Plessis WD-B097-340-MLG Derekprince.com



fandresena. Hihazakazaka ny fihazakazahana amin'ny

faharetana aho, amin’ny anaran’i Jesosy Kristy, Amena.

‘’Ny toetra nivelatra tato
anatintsika amin’ity

fiainana ity no hamaritra
antsika any amin’ny

mandrakizay. Handao ny
fanomezan-tsika isika; ny

toetrantsika dia ho
antsika mandrakizay.’’

